R E L A C I O N
PËR

PROJEKTLIGJIN
“PËR KONTROLLET ZYRTARE DHE AKTIVITETE TË TJERA ZYRTARE TË KRYERA PËR TË GARANTUAR ZBATIMIN E LEGJISLACIONIT MBI USHQIMIN DHE USHQIMIN PËR KAFSHË, RREGULLIMEVE MBI SHËNDETIN DHE MIRËQENIEN E KAFSHËVE SI DHE MBI SHËNDETIN E BIMËVE DHE PRODUKTEVE PËR MBROJTJEN E BIMËVE NË REPUBLIKËN SHQIPËRISË”.
I. QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN

Qëllimi i projektligjit është Harmonizimi i kuadrit ligjor të brendshëm me atë europian në fushën e kontrolleve zyrtare për sigurinë ushqimore, shëndetin dhe mirëqëniën e kafshëve si dhe shëndetin e bimëve, duke marrë në konsideratë standardet ndërkombëtare. 

Me përafrimin e legjislacionit kombëtar me acquis commnautaire synohet garantimi i një niveli të lartë të sigurisë ushqimore dhe shëndetit të bimëve e kafshëve, përmes masave të qëndrueshme “nga ferma në tavolinë” dhe monitorimit nëpërmjet sistemeve efektive të kontrollit për vlerësimin e përputhshmërisë me standardet e BE-së, duke ruajtur funksionimin e tregut të brendshëm. 
Objektivat që synohen të arrihen nëpërmjet këtij projektligji janë: 
· Sigurimi i zbatimit të standardeve të sigurisë ushqimore, shëndetit të kafshëve dhe të bimëve përmes kontrolleve zyrtare dhe masave të tjera mbikëqyrëse.

· Krijimi i një sistemi funksional dhe efektiv të kontrolleve zyrtare për mbrojtjen e shëndetit të konsumatorëve, shëndetin e kafshëve, mbrojtjen e mjedisit dhe sigurimin e praktikave të drejta tregtare, duke siguruar një qasje të unifikuar dhe të besueshme të kontrolleve zyrtare.

· Garantimi i transparencës me publikun dhe shkëmbimit të informacionit ndërmjet autoriteteve kompetente për të rritur efektivitetin e kontrolleve. 
· Parandalimi dhe menaxhimi i rreziqeve që lidhen me ushqimin dhe ushqimin për kafshë, duke përfshirë ato që rrjedhin nga organizmat gjenetikisht të modifikuara dhe substancat e tjera potencialisht të rrezikshme.

· Rritja e potencialit për zgjerimin e eksporteve në tregjet ekzistuese dhe të reja;
Rritja e bashkëpunimit ndërkombëtar në fushën e sigurisë ushqimore, shëndetit të kafshëve dhe bimëve.
II. VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKË

Projektligji i propozuar është parashikuar të miratohet gjatë katërmujorit të tretë të vitit 2025 në Programin e Përgjithshëm Analitik të projektakteve,  miratuar me Vendim të Këshillit të Ministrave Nr. 818 datë 26.12.2024 “Programit të Përgjithshëm Analitik të Projektakteve që do të paraqiten për shqyrtim në Këshillin e Ministrave gjatë vitit 2025”.

III. ARGUMENTIMI I PROJEKT-AKTIT LIDHUR ME PËRPARËSITË, PROBLEMATIKAT, EFEKTET E PRITSHME. 

Nevoja për hartimin e këtij projektligji erdhi si rezultat i domosdoshmërisë së rregullimit të kuadrit ligjor në harmoni me asquis e BE-së për kryerjen e kontrolleve zyrtarë në përputhje me Rregulloren Evropiane (BE) 2017/625 “Mbi kontrollet zyrtare dhe aktivitetet e tjera zyrtare të kryera për të siguruar zbatimin e ligjit për ushqimin dhe ushqimin për kafshët, rregullat për shëndetin dhe mirëqenien e kafshëve, shëndetin e bimëve dhe produktet për mbrojtjen e bimëve” e cila përafrohet pjesërisht me këtë projekligj. 

Qëllim kryesor i këtij projekligji është rregullimi ligjor i kontrolleve zyrtare përgjatë zinxhirit agro-ushqimor përmes një qasjeje të integruar dhe uniformë. Projekligji ofron një kornizë të përgjithshme për kontrollet zyrtare në sektorët e ligjit për ushqimin dhe ushqimin e kafshëve, shëndetit të kafshëve dhe rregullave të mirëqenies së kafshëve, duke përcaktuar rregulla që rregullojnë si organizimin ashtu edhe financimin e këtyre kontrolleve zyrtare.
IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Projektligji është në përputhje me nenet 78 dhe 83 pika 1, të Kushtetutës të Republikës së Shqipërisë.
V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKTET NORMATIVE)

Ky projektligj ka për qëllim përafrimin e pjesshëm të Rregullores Evropiane (BE) 2017/625 “Mbi kontrollet zyrtare dhe aktivitetet e tjera zyrtare të kryera për të siguruar zbatimin e ligjit për ushqimin dhe ushqimin për kafshët, rregullat për shëndetin dhe mirëqenien e kafshëve, shëndetin e bimëve dhe produktet për mbrojtjen e bimëve”.
VI. PËRMBLEDHJE SHPJEGUESE E PËRMBAJTJES SË PROJEKTAKTIT

Projektligji i propozuar përmban 119 nene gjithsej, të strukturuara në 4 Tituj të cilët janë të ndarë në krerë. Konkretisht Titulli I është i ndarë në 1 kre, Titulli II në 7 krerë, Titulli III në 4 krerë dhe Titulli IV në 4 krerë. Projektligji shoqërohet më 2 Shtojca, si pjesë përbërëse e tij. Përmbajtja e tyre parashtrohet në mënyrë të përmbledhur, si më poshtë vijon:

Titulli I, Kreu I,  ka dispozitat e përgjithshme që lidhen me nenin 1: objekti, neni 2: fusha e zbatimit dhe neni 3: përkufizime.
Neni 1 përcakton objektin e projektligjit, i cili ka të bëjë kontrollet zyrtare, parimet kërkesat dhe aktivitet të tjera zyrtare, si dhe përcakton përgjegjësitë, financimin dhe procedurat për kryerjen e kontrolleve zyrtare.
Neni 2 përcakton fushën e zbatimit të projektligjit, kryesisht, me kryerjen e kontrolleve zyrtare dhe aktiviteteve të tjera zyrtare nga autoritetet kompetente,financimin e kontrolleve zyrtare, miratimin dhe zbatimin e kushteve që duhet të përmbushin kafshët dhe mallrat që hyjnë në territorin e Republikës së Shqipërisë, ngritjen e një sistemi informacioni të kompjuterizuar për të menaxhuar informacionin dhe të dhënat që i përkasin kontrolleve zyrtare si dhe fushat ku do të zbatohet ky ligj.

Neni 3 përcakton përkufizime, të cilat përmbajnë terminologjinë, të rishikuar sipas rregullores së BE-së. 
Titulli II, Kreu I 
Neni 4 përcakton autoritetet kompetente për organizimin ose kryerjen e kontrolleve zyrtare dhe aktivitete të tjera zyrtare. .
Neni 5 parashikon detyrimet e autoritetevekompetente dhe autoriteteteve të kontrollit organik =
Neni 6 parashikon auditimimin e  autoriteteve kompetente të cilatmarrin masat e nevojshme në varësi të rezultateve të këtyre auditimeve.
Neni 7 parashikon të drejtën e ankimit kundër vendimeve të marra nga autoritetet kompetente referuar këtij projekligji. 

Neni 8 parashikon detyrimin e konfidencialitetit të autoriteteve kompetente gjatë kryerjes së detyrave të tyre përsa i përket kontrolleve zyrtare dhe aktiviteteve të tjera zyrtare.

Kreu II, përmban 17 nene, të cilat pëcaktojnë  rregulla lidhur me kontrollet zyrtare dhe aktivitetet e tjera zyrtare të kryera nga autoritetet kompetente.
Neni 9 përcakton rregullat e përgjithshme të autoriteteve përgjegjëse \
Neni 10 parashikon operatorët, proceset dhe aktivitetet që i nënshtrohen kontrolleve zyrtare.
Neni 11 përcakton rregulla mbi transparencën e kontrolleve zyrtare, 
Neni 12  parashikon dokumentimin e procedurave  të kontrollit.
Neni 13 i projektligjit, përcakton detyrimin për mbajtjen e Raporteve të Kontrolleve Zyrtare.

Neni 14 i parashikon metodat dhe teknikat e kontrolleve zyrtare si dhe cfarë konkretisht përfshijnë ato.

Neni 15 parashikon detyrimet e operatorëve të cilët janë objekt të kontrrolleve zyrtare të bashkëpunojnë me autoritetet kompetente gjatë ushtrimit të kontrollit zyrtar nga ana e tyre.
Në nenin 16, përcakton rregulla të veçanta për kontrollet zyrtare dhe për veprimet e ndërmarra nga autoritetet kompetente në lidhje me prodhimin e produkteve me origjinë shtazore të destinuara për konsum njerëzor.
Neni 17 i projektligjit, parashikon rregulla specifike për kontrollet zyrtare dhe për veprimet e ndërmarra nga autoritetet kompetente në lidhje me mbetjet e substancave përkatëse në ushqim dhe ushqimin për kafshë.
Neni 18 përcakton rregulla specifike për kontrollet zyrtare dhe për veprimet e ndërmarra nga IPKZ në lidhje me kafshët, produktet me origjinë shtazore, produktet embrionale, nënproduktet shtazore dhe produktet e prejardhura.
Neni 19 parashikon rregulla për kontrollet zyrtare dhe për veprimet që ndërmerren nga autoritetet kompetente IPKZ në lidhje me kriteret për mirëqenien e kafshëve.
Neni 20 përcakton rregulla për kontrollet zyrtare dhe për veprimet e ndërmarra nga IPKZ në lidhje me shëndetin e bimëve.
Neni 21 parashikon rregulla mbi kontrollet zyrtare dhe veprimeve që merren në lidhje me organizmat e modifikuar gjenetikisht (OMGJ) për qëllime të prodhimit të ushqimit dhe ushqimit për kafshë si dhe ushqimit dhe ushqimit për kafshë të modifikuar gjenetikisht.

Neni 22 i projekligjit parashikon rregulla për kontrollet zyrtare dhe për veprimet e ndërmarra nga IPKZ në lidhje me produktet për mbrojtjen e bimëve.
Neni 23 përcakton rregulla specifike për kontrollet zyrtare dhe aktivitetet të tjera zyrtare për prodhimin organik dhe etiketimin e produkteve organike.
Neni 24 parashikon rregulla për kontrollet zyrtare dhe aktivitetet e tjera zyrtare të kryera nga autoritetet kompetente në lidhje me emërtimet e mbrojtura të origjinës, treguesit gjeografikë të mbrojtur dhe specialitetet tradicionale të garantuara.
Neni 25 parashikon rregulla specifike për kontrollet zyrtare dhe për veprimet e ndërmarra nga IPKZ në rastet e rrisqeve të reja të identifikuara në lidhje me ushqimin dhe ushqimin për kafshë.

Kreu III me emërtesën delegimi i detyrave të caktuara të autoriteteve kompetente  përfshin 6 nene, konkretisht:

Neni 26 deri në nenin 31 të cilat parashikojnë mundësinë e delegimit të detyrave të caktuara të kontrollit zyrtar nga IPKZ, kushtet dhe detyrat e caktuara që delegohen dhe trupat të cilat u delegohen, delegimi i caktuar te personat fizikë, kushte të delegimit për aktivitete të tjera zyrtare, detyrime të trupave dhe personave fizikë të cilëve iu është deleguar detyra, detyrime të autoriteteve deleguese. 
Kreu IV, Marrja e mostrave, analizat testet dhe diagnozat, përbëhet nga 8 nene, ku:

Neni 32 parashikon metodat e përdorura për marrjen e mostrave, analizat, testet dhe diagnozat.

Neni 33 përcakton mundësinë e opinionit të dytë të ekspertit, ku operatorit   i jepet  mundësia të kërkojë një rishikim të dokumentacionit të marrjes së mostrave, analizës, testit ose diagnozës, nga një ekspert tjetër i njohur dhe me kualifikimet e nevojshme. 
Neni 34 përcakton marrjen e mostrave të kafshëve dhe mallrave të tregtuara nëpërmjet komunikimit në distancë.
Neni 35 parashikon kushtet e për caktimin e laboratorëve zyrtarë ku Ministri me urdhër cakton laboratorët zyrtarë për të kryer analizat laboratorike, testet dhe diagnostikimet e mostrave të marra gjatë kontrolleve zyrtare dhe aktiviteteve të tjera zyrtare, në Republikën e Shqipërisë ose në një shtet tjetër me të cilin është nënshkruar një marrëveshje bashkëpunimi. 
Neni 36 dhe neni 37 parashikojnë detyrimet dhe auditimin e laboratorëve zyrtarë.
Neni 38 parashikon përjashtime nga detyrimi për akreditim të detyrueshëm për disa laboratorë zyrtarë.

Neni 39 përcakton kompetencat për të miratuar përjashtime nga kushti për akreditimin e detyrueshëm të të gjitha metodave të analizës, testimit dhe diagnostikimit laboratorik të përdorura nga laboratorët zyrtarë
Neni 40 parashikon përjashtime të përkohshme nga detyrimi i akreditimit të detyrueshëm për laboratorët zyrtarë.
Kreu V, përbëhet nga 32 nene, ku konkretisht:
Neni 41 parashikon kontrollet zyrtare për kafshët dhe mallrat që hyjnë në territorin e Republikës së Shqipërisë.

Neni 42 parashikon kontrollet zyrtare të kafshëve dhe mallrave përveç atyre që i nënshtrohen kontrolleve zyrtare në pikat e kontrollit kufitar sipas seksionit II të këtij kapitulli.
Neni 43 parashikon llojet e kontrolleve zyrtare mbi kafshët dhe mallrat përveç atyre që i nënshtrohen kontrolleve zyrtare në pikat e kontrollit kufitar sipas Seksionit II të këtij Kapitulli.
Neni 44 parashikon mostrat e marra në kafshë dhe mallra përveç atyre që i nënshtrohen kontrolleve zyrtare në pikat e kontrollit kufitar sipas Seksionit II të këtij Kreu.

Neni 45 përcakton kafshët dhe mallrat që i nënshtrohen kontrolleve zyrtare në pikat e kontrollit kufitar.

Neni 46 përcakton kafshët dhe mallrat e përjashtuara nga kontrollet zyrtare në pikat e kontrollit kufitar.

Neni 47 përcakton kontrollet zyrtare në pikat e kontrollit kufitar.

Neni 48 parashikon certifikatat dhe dokumentet që shoqërojnë dërgesat dhe dërgesat e ndara.
Neni 49 parashikon rregullat për kontrollet zyrtare në pikat e kontrollit kufitar.
Neni 50 parashikon detajet mbi kontrolln e dokumentacionit, kontrollin e identitetit dhe kontrollin fizik.
Neni 51 përcakton kontrollet zyrtare që nuk kryhen në pikat e kontrollit kufitar.

Neni 52 parashikon frekuencat e kontrolleve të dokumentacionit, kontrolleve të identitetit dhe kontrolleve fizike.

Neni 53 parashikon vendimet për dërgesat që merren nga autoritetet kompetente për çdo ngarkesë të kategorive të kafshëve dhe mallrave të parashikuara në nenin 45 pika 1 të këtij ligji, pas kryerjes së kontrolleve zyrtare, 
Neni 54 parashikon përdorimin e Dokumentit Shëndetësor të Përbashkët të Hyrjes, DSHPH, nga operatorët dhe nga IPKPKK.

Neni 55 parashikon përdorimin e DSHPH nga autoritetet doganore.
Neni 56 përcakton formatin, afati kohor dhe rregullat specifike për përdorimin e DSHPH.

Neni 57 deri në nenin 62 parashikohen mundësitë e caktimit dhedetyrimin e publikimit të  pikave të kontrollit kufitar , revokimi i miratimeve dhe ripërcaktimi i subjekteve ekzistuese të kontrollit kufitar, mundësinë  revokimit i përcaktimit të pikës së kontrollit kufitar, pezullimi i caktimit të pikave të kontrollit kufitar dhe  kërkesat minimale për pikat e kontrollit kufitar.

Neni 63 parashikon mënyrat e sjelljes kur paraqitet dyshimi për mospërpuethshmëri dhe kontrolle zyrtare të intensifikuara.
Neni 64 përcaktohen masat që merren në rastet e mospërpuethshmërisë në ngarkesat që hyjnë në Republikën e Shqipërisë.

Neni 65 parashikon masat që merren për kafshët apo mallrat që hyjnë në territorin e Republikës së Shqipërisë nga shtete që paraqesin rrisk.
Neni 66 përcaktohet ndjekja e vendimeve të marra në lidhje me rastet e mospërpuethshmërisë së ngarkesave që  hyjnë në Republikën e Shqipërisë nga vende të tjera.
Neni 67 parashikon detyrimin e operatorit të zbatojë masat e dhëna nga inspektori IPKPKK dhe masat në rastet e moszbatimi i masave të vendosura nga ana e operatorëve.
Neni 68 parashikon mënyrën e zbatimi i unifikuar i neneve 64, 65 dhe 66. Neni 69 parashikon mundësinë e trajtimt të veçantë i ngarkesave.
Neni 70 parashikon ri-dërgimin e ngarkesave.
Neni 71 përcakton miratimin e kontrolleve të para-eksportit të kryera nga Republika e Shqipërisë.

Neni 72 përcakton rregullat për kontrolle zyrtare specifike dhe për masat që merren në vijim të kryerjes së këtyre kontrolleve.
Kreu VI, përbëhet nga 7 nene “Financimi i Kontrolleve Zyrtare dhe i aktiviteteve të tjera zyrtare”, ku konkretisht:
Nga neni 73 deri në nenin 80 përcaktohen rregulla të përgjithshme për tarifat ose pagesat e detyrueshme, pagesa ose tarifa të tjera, kostot, llogaritja e tarifave ose pagesave, mbledhja dhe aplikimi i pagesave ose tarifave, pagesa e tarifave, transparenca.

Kreu VII, përbëhet nga 7 nene:
Neni 81 deri në Nenin 85 parashikohen kërkesat e përgjithshme në lidhje me certifikimin zyrtar, certifikatat zyrtare, nënshkrimi dhe lëshimi i certifikatave zyrtare, garancitë e besueshmërisë për certifikatat zyrtare dhe kompetencat zbatuese lidhur me certifikatat zyrtare. 

Neni 86 parashikon vërtetimet zyrtare. 
Neni 87 parashikon caktimin e laboratorëve kombëtarë referencë.

Neni 88 parashikohen detyrat dhe përgjegjësitë e laboratorëve kombëtarë të referencës.

Neni  89 parashikohen planet kombëtare shumëvjeçare të kontrollit (pkshk) dhe organi i ngarkuar për PKSHK.
Titulli III ,Planifikimi dhe Raportimi, Kreu INeni 90 parashikohet përmbajtja e PKSHK-ve.

Neni 91 parashikohet përgatitja, përditësimi dhe rishikimi i PKSHK-ve.
Neni 92 përcaktohen programet e koordinuara të kontrollit dhe mbledhja e informacionit dhe e të dhënave.
Neni 93 parashikohen përmbajtja, afatet dhe paraqitja e raporteve vjetore.
Neni 94 parashikohen planet e kontigjencës për ushqimin dhe ushqimin për kafshë.
Neni 95 parashikohet kontrolli i autoriteteve kompetente nga Komisioni Evropian në mënyrë të rregullt.

Neni 96 përcaktohen detyrimet e autoriteteve kompetente lidhur me kontrollin nga Komisioni Evropian.
Kreu II, Kushtet për hyrjen në Republikën e Shqipërisë të kafshëve dhe mallrave Neni 97 parashikohet informacioni mbi sistemet e kontrollit të vendeve të tjera. Autoriteti Kompetent Qëndror mund t'u kërkojë vendeve që synojnë të eksportojnë kafshë dhe mallra në Republikën e Shqipërisë të japin informacionin të saktë dhe të përditësuar mbi organizimin dhe menaxhimin e përgjithshëm të sistemeve të kontrollit sanitar dhe fitosanitar në territorin e tyre.

Neni 98 parashikohet vendosja e kushteve shtesë për hyrjen e kafshëve dhe mallrave në Republikën e Shqipërisë.

Neni 99 parashikohet përfshirja në listë për të lejuar importin nga vende të tjera në Republikën e Shqipërisë. 
Neni 100 parashikon masa të veçanta për hyrjen e kafshëve dhe mallrave të caktuara në territorin e Republikës së Shqipërisë.

Neni 101 parashikohet barazvlefshmëria ku ministri, me anë të akteve nënligjore, pranon se masat e zbatuara në një vend tjetër ose në rajone të tij, janë të barasvlershme me kërkesat e përcaktuara në këto rregulla, në bazë të një shqyrtimi të plotë të informacionit dhe të dhënave të ofruara nga vendi tjetër në fjalë në përputhje me dispozitat e këtij projekligji.
Kreu III, Trajnimi i stafit të autoriteteve kompetente dhe autoriteteve të tjera 
Neni 102 parashikon organizimin e trajnimi dhe shkëmbimi i stafit të autoriteteve kompetente.
Kreu IV, Sistemi i menaxhimit të informacionit
Neni 103 parashikohet sistemi i menaxhimit të informacionit për kontrollet zyrtare. Ministria, në bashkëpunim me autoritetet kompetente, krijon dhe menaxhon një sistem elektronik të menaxhimit të  informacioni për kontrollet zyrtare (SMIKZ) për funksionimin e integruar të mekanizmave dhe mjeteve përmes të cilave menaxhohen, trajtohen dhe shkëmbehen automatikisht të dhënat, informacionet dhe dokumentet në lidhje me kontrollet zyrtare dhe aktivitetet e tjera zyrtar.
Neni 104 parashikohen funksionalitetet e përgjithshme të SMIKZ.

Neni 105 parashikohet përdorimi i SMIKZ në rastin e kafshëve dhe mallrave që i nënshtrohen disa kontrolleve zyrtare.
Neni 106 përcakton funksionimin e sistemit të menaxhimit të informacionit të kontrollit zyrtar.
Neni 107 parashikohet mbrojtja e të dhënave konkretisht ruajtja dhe përpunimi i të dhënave personale.
Neni 108 parashikohet siguria e të dhënave në përputhje me legjislacionin për sigurinë dhe mbrojtjen e të dhënave.
Titulli IV, Masat Detyruese

Neni 109 përcaktohen detyrimet e përgjithshme të autoriteteve kompetente në lidhje me masat detyruese.

Neni 110 përcaktohen veprimet në rast të konstatimit të mospërputhshmërisë.
Neni 111 parashikohet  mekanizmi i raportimit të shkeljeve që kanë autoritetet kompetente.
Neni 112 parashikon ndërprerjen serioze në sistemin e kontrollit. Kur paraqitet një rrezik i përgjithshëm për shëndetin e njerëzve, kafshëve ose bimëve, mirëqenien e kafshëve ose, për sa i përket OMGJ-ve dhe produkteve për mbrojtjen e bimëve, gjithashtu për mjedisin, ose të rezultojë në një shkelje të rregullave të referuara në nenin 2 pika 2 të këtij ligji, AK miratojnë një ose më shumë nga masat e parashikuara në këtë nen.
Neni 113 parashikohet përpunimi dhe mbrojtja e të dhënave në përputhje me legjislacionin përkatës në fuqi në RSH.

Neni 114 përcakton kundërvajtjet administrative, ndërsa Neni 115 përcakton procedurën e shqyrtimit të kundërvajtjet administrative

Neni 116  parashikohen dispozitat kalimtare. 
Neni 117 përcakton nxjerrjen e akteve nënligjore.

Neni 118 përcakton shfuqizimet sipas këtij projekligji, ndërsa Neni 119 përcakton hyrjen në fuqi dhe zbatimi.
VII. INSTITUCIONET DHE ORGANET QË NGARKOHEN PËR ZBATIMIN E PROJEKTAKTIT

Institucionet që ngarkohen për zbatimin e këtij urdhri janë Drejtoria e Përgjithshme e Zhvillimit në Fushën e Sigurisë Ushqimore, Veterinarisë, Mbrojtjes së Bimëve dhe Peshkimit në Ministrinë e Bujqësisë dhe Zhvillimit Rural, Autoriteti Kombëtar i Veterinarisë dhe Mbrojtjes së Bimëve, Autoriteti Kombëtar i Ushqimit, Instituti i Sigurisë Ushqimore dhe Veterinarisë dhe Bashkitë.
VIII. PERSONAT DHE INSTITUCIONET QË KANË KONTRIBUAR NË HARTIMIN E PROJEKTAKTIT

Projektligji është hartuar nga Ministria e Bujqësisë dhe Zhvillimit Rural, me kontributin e grupit të punës, ngritur me urdhër të Ministrit nr. 371, datë 14.4.2025.

Në kuadër të detyrimit të konsultimit publik, projektligji është publikuar dhe ka përfunduar konsultimin publik në periudhën 19.8.2025 dhe 16.9.2025, ku në regjistrimin e njoftimeve dhe konsultimeve publike ka patur sugjerime të cilat janë pasqyruar në Raportin Individual të Konsultimit Publik bashkëlidhur dokumenteve shoqëruese të projektligjit. Projektligji do të dërgohet për mendim për mendim nëpërmjet sistemit e-aktet te ministritë e linjës.

IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE
PROPOZUESI

Relacion shpjegues për projekligjin “Për Kontrollet Zyrtare dhe aktivitete të tjera zyrtare të kryera për të garantuar zbatimin e legjislacionit mbi ushqimin dhe ushqimin për kafshë, rregullimeve mbi shëndetin dhe mirëqenien e kafshëve si dhe mbi shëndetin e bimëve dhe produkteve për mbrojtjen e bimëve në Republikën Shqipërisë”[image: image1.jpg]

